
				এই পাতাটির মুদ্রণ সংশোধন করা প্রয়োজন। 
পত্রাবলী - 8ቈጻ
অদ্ভূত রকমের। এরা সামাজিক বাধাবাধি নিয়ম বড় গ্রাহ করে না—সম্পূর্ণ স্বাধীনভাবে ও বেশ আনন্দে আছে। মিসেস মিল বেশ প্রতিভাসম্পন্ন, অন্যান্য অনেক মহিলাও তদ্রুপ।--ডেট্রয়েটবাসিনী অার একটি উচ্চশিক্ষিতা মহিলা সমুদ্রতীর থেকে পনর মাইল দূরবর্তী একটি দ্বীপে আমায় নিয়ে যাবেন—আশা করি তথায় আমাদের পরমানদে সময় কাটবে। মিস আর্থাৎ, স্মিথ এখানে রয়েছেন। মিস গার্নসি সোয়াম্স্কট থেকে বাড়ী গেছেন। আমি এখান থেকে এনিস্কোয়াম যেতে পারি বোধ হয়।
এ স্থানটি স্বন্দর ও মনোরম—এখানে স্বান করার ভারি সুবিধা । কোরা স্টকহাম আমার জন্য একটি স্বানের পোশাক ক’রে দিয়েছেন—আমিও ঠিক ইাসের মত জলে নেমে স্বান ক’রে মজা করছি—এমন কি জল-কাদায় যারা বাস করে ( যেমন হাস-ব্যাঙ ) তাদের পক্ষেও বেশ উপভোগ্য ।
আর বেশী কিছু লেখবার পাচ্ছি না—আমি এখন এত ব্যস্ত যে, মাদার চার্চকে পৃথকভাবে লেখবার আমার সময় নেই। মিস হাউ-কে আমার শ্রদ্ধা ও প্রীতি জানাবে।
বস্টনের মিঃ উড় এখানে রয়েছেন—তিনি তোমাদের সম্প্রদায়ের একজন প্রধান পাণ্ডা। তবে ‘হোয়ার্লপুল মহোদয়ার’ সম্প্রদায়ভুক্ত হ’তে তার বিশেষ আপত্তি—সেই জন্য তিনি দার্শনিক-রাসায়নিক-ভৌতিক-আধ্যাত্মিক আরও কত কি বিশেষণ দিয়ে নিজেকে একজন মনঃশক্তি-প্রভাবে আরোগ্যকারী ব’লে পরিচিত করতে চান। কাল এখানে একটা ভয়ানক ঝড় উঠেছিল—তাতে তাৰুগুলোর উত্তমমধ্যম চিকিৎসা’ হয়ে গেছে। ষে বড় তাবুর নীচে তাদের এইসব বক্তৃতা চলছিল, ঐ ‘চিকিৎসার চোটে সেটির এত আধ্যাত্মিকতা বেড়ে উঠেছিল যে, সেটি মর্ত্যলোকের দৃষ্টি হ’তে সম্পূর্ণ অন্তর্হিত হয়েছে, আর প্রায় দুশ চেয়ার আধ্যাত্মিক ভাবে গদগদ হয়ে জমির চারিদিকে নৃত্য আরম্ভ, করেছিল। মিল কোম্পানির মিসেস ফিগস প্রত্যহ প্রাতে একটা ক’রে ক্লাস ক’রে থাকেন আর মিসেস মিলস ব্যস্তসমস্ত হয়ে সমস্ত জায়গাটায় যেন লাফিয়ে বেড়াচ্ছেন—ওরা সকলেই খুব আনন্দে মেতে আছে । আমি বিশেষতঃ

